
Utoqqgalinermi pensionisiallit pensionisiaminnit ilanngaanneganngikkaluarlutik
saniatigut allanik isertitarisinnaasaasa marloriaatinngorlugit gaffanneqgarnissaat
siunertaralugu Inatsisartut pegqussutaata nr. 3, 7. maj 2007-imeersup
allangortinneqgarnissaanik Naalakkersuisut peqquneqarnissaat siunertaralugu
Inatsisartuni aalajangiiffigisassatut siunnersuut
(Saggqummiisut: Inatsisartunut ilaasortat Malik Berthelsen aamma Kim Kielsen, Siumut)

pillugu
llaqutariinnermut Peqqissutsimullu Ataatsimiititaliap
ISUMALIUTISSIISSUTAA

Siunnersuutip aappassaaneernegarnerani sagqummiunneqgartoq

Ataatsimiititaliaq suliagarnermini ukuninnga inuttagarpoq:

Inatsisartunut ilaasortaq Olga P. Berthelsen, Inuit Atagatigiit, siulittaasoq
Inatsisartunut ilaasortaq Debora Kleist, Inuit Atagatigiit, siulittaasup tullia
Inatsisartunut ilaasortaq Isak Hammond, Inuit Ataqatigiit

Inatsisartunut ilaasortag Andreas Uldum, sinniisussaq, Demokraatit
Inatsisartunut ilaasortaq Siverth K. Heilmann, sinniisussaq, Atassut
Inatsisartunut ilaasortaq Ruth Heilmann, Siumut

Inatsisartunut ilaasortaq Malik Berthelsen, Siumut

Ullog 10. maj 2012-imi siullermeerinerup kingorna siunnersuutip UKA 2012-imi
llaqutariinnermut Peqgissutsimullu Ataatsimiititaliami suliassatut innersuussutiginegartoq
ataatsimiititaliap annertunerusumik misissorpaa.

Siunnersuutip imarisaa siunertaalu

Una siunnersuut aalajangiiffigisassatut siunnersuutaavoq, Utoggalinermi pensionisiat pillugit
Inatsisartut peqqussutaannut nr. 3-mut, 7. maj 2007-imeersumut Naalakkersuisut
allannguutisatut siunnersuummik sagqummiussinissaat Inatsisartunit tapersernegassasoq
siunnersuuteqartup kissaatigaa, taamaalillutik utoggalinermi pensionisiallit pensionisiaminnik
annikillilitvigineqgaratik marlorilaammik saniatigut isertitagarsinnaassallutik.

Siunnersuutip Inatsisartuni siullermeerneqarnera
Aalajangiiffigisassatut siunnersuut Naalakkersuisut tapersersinnaanngilaat. Utoggarnut
sulisinnaassusilinnut sulerusussusilinnullu iluaqutaasumik allannguineq taamaallaat pinnagu,

kisiannili utoggalinermi pensionisiat ataatsimoorussamik nutaamik aaggissuunnegarnissaasa
Naalakkersuisunit kissaatiginegarnera innersuussutigalugu. Aammattaaq utoqgaat pillugit
pilersaarummik, ungasissoq isigalugu utoggaat atugarissaarnissaasa ganoq
attannegarsinnaaneranut periusissamik UKA 2012-imi saggqummiussisogarnissaa
Naalakkersuisunit ogaatiginegarpog. Siunnersuummi matumani akileraarutitigut
gaffaasoqaratarsinnaanera naatsorsuutigineganngikkaluartoq, siunnersuut
akuersissutiginegaruni pisortat ukiumut aningaasartuutaasa ataatsimut isigalugu 15 mio. kr.-
inut gaffariiateqarnissaat Naalakkersuisunit naatsorsuutiginegarpoq, agguagatigiissillugit
Namminersorluitk Ogartussanut 13.5 mio. kr.-it kiisalu kommuninut 1.5 mio. kr.-it.

Utoqgaat pisinnaanerusut piumassuseqartullu eqgarsaatigalugit utoqgalinermi pensionisiallit
pillugit maleruagassat atuuttut ajornakusoortuuneri nalegqutinnginnerilu Siumumit
ogaatiginegarpog. Utoggalinerminni pensionisiallit sulisartutut ingerlaannartut
eqgarsaatigalugit akileraartarnermut inatsit naapertuunnersoq Naalakkersuisunit
ogaaseqarfiginegarnissaa Siumumit kissaatiginegarpog. Siunnersuutip sammiviisa
assigiinngitsut kingunerisinnaasaasa ataatsimut misissogqgissaarnegarnissaasa
Naalakkersuisunit ingerlannegarnissaat Siumumit kissaatiginegarpog. Aammattaaq
utoqggalinerminni pensionisialinnut katissimasunut imaluunniit najugaqatigiillutik
inoogatigiittunut tunngatillugu allannguutegartogarnissaa, taamaalilluni aappaasup
isertitagarneratigut inoogatip utoggalinermini pensionisiaasa annikillilernegartannginnissaat
Siumumit Kissaatiginegarpoq.

Siunnersuummi tunngavigineqartut partiip tapersersinnaagai Inuit Ataqatigiinnit
ogaatiginegarpog, ungasinnerusoq isigalugu utoqgaat sivisunerusumik sulisinnaanissaminnut
periarfissagalissammata. Siunnersuutip kingunerisinnaasai naammattumik
erseqqgissaatiginegarsimanngimmata siunnersuut taamatut isikkoqartillugu Inuit Atagatigiit
tapersersinnaanngilaat. Tassunga atatillugu siunnersuutip toggaannartunik kingunegarnissaa,
kisannili aamma utoggaap nammineq isertitaasa gaffannerinut naleqqiullugu, assersuutigalugu
inimut qularnaveeqqutip akissagartinnissaata namminerlu akiliutit sunniivigegatigiinnerisa
kingunegarsinnaanerat erseqqgissaatiginegarpog. Aammattaaq inunnut allanut, -
assersutigalugu siusinaarlutik sulisinnaajunnaarnersiutilinnut atugassarititaasut
siunnersuummi ataqatigiissillugit isigineqartariagartut Inuit Atagatigiinnit ogaatiginegarpog.
Utogqgalinermi pensionisiat pillugit nutaamik ataatsimoorussamik aaqgissuussinermut
siunnersuutip ilaatinnegarnissaa Inuit Atagatigiinnit kissaatiginegarpog.

Aningaasatigut isertitat allat apeqqutaatinnagit utoggalinermi pensionisiat annertussusaat
pisinnaatitaaffiusutut partiimit tunngaviusumik isumagarfiginegartog Demokraatit
erseqgissarpaat. Utoggaat amerlanerpaat sapinngisamik sivisunerpaamik
suliffeqarfimmiittarnissaat Demokraatinit kissaatiginegarpog. Siunnersuummi
siunniunnegartut Demokraatit tapersersinnaavaat, taamaattorli siunnersuutip

kingunerisinnaasaasa arlallit erseqgissaaviginegarnissaat amigaataammata siunnersuut
tapersersinnaanagu. Siunnersuutip toggaannartumik aningaasatigut kingunissai pillugit
itisiliisumik nassuiaammik kiisalu toggaannanngikkaluartumik kingunerisinnaasaasa
erseqqgissaavigineqarnissaat Demokraatit kissaatigaat. Tamanna pisariagarpog,
assersuutigalugu nunap avataanit Kalaallit Nunaannut sulisunik tikisitsinermut sanilliullugu
kalaallit utoggalinermi pensionisiallit amerlanerit suliffegarfimmiiginnarsinnaanerisa
kingunerisinnaasai eqgarsaatigalugit. Aammattaaq Demokraatit isumagarput siunnersuut
akileraartarnermut atugarissaarnermullu tunngatillugu ikiorsiissutigineqgartut ataatsimut
nutarternegarnerannut ilaatinnegassasoq, kiisalu utoggaat pillugit Naalakkersuisut
periusissaanni siunnersuut tamanna annertunerusumik erseqqissaatiginegartariagartoq.

Atassut erseqqgissaavoq, utoggarnut utoggalinersiutinullu pissutsit partiimit
uteqqiaffigineqartarsimasut. Utoggalinerminni pensionisiallit aamma siusinaartumik
sulisinnaajunnaarnersiutisiallit amerlasuut aningaasartuutit aalajangersimasut
akilereerneranni inuuniutissaasa amerlannginnerisa aarleqqutiginegarnerat aallaavigalugu
taakkununnga tunniuttakkat pillugit 2012-imi upernaakkut toggaannartumik
apeqgqutegarsimavoq. Atassut isumagarpoq utoggarnut pissutsit siumut isigisumik
naliliiviginegartariagartut, soorlu assersuutigalugu Akileraartarnermut Atugarissaarnermullu
Ataatsimiititaliap isumaliutissiissutaani taamaaliortogarsimasoqg. Atassutilli ogaatigaa,
maannakkut pissutsit ilungersunartut arlallit siunnersuutikkut aaqgiiviginegarsinnaasut.

Utoqgaat amerlasuut utoqgalinerminni pensionisiassaminnik naammattunik
katersinissaminnut periarfissagarsimanngillat, taamaattumillu utoggalinerminni
pesionisiaminnut akornutaanngitsumik, amerlanernik isertitagarnissaminnut
periarfissaqartariagarlutik. Tamanna pissutigalugu, Kiisalu utoggaat inuuniarnermikkut
atugarisaasa ilungersunareernerat innersuussutigalugu Atassutip siunnersuut taperserpaa.

Kattussegatigiit Partiiata taavaa, utoggalinermi pensionisiat annikillinngikkaluarlugit
utoqgalinermi pensionisiallit marlorilammik saniatigut isertitagarsinnaanissaat ukiuni arlalinni
partiip sulissutigisimagaa. Partiip siunnersuummik tapersersuinermini pingaarutilittut
erseqqissaatigaa kikkut tamarmik sapinngisamik sivisunerpaamik
suliffegarfimmiinnissaminnut periarfissagartitaassasut, kiisalu utoggalinermi
pensionisialinnut tunngatillugu aningaasagarnikkut inatsisitigut killiliinngikkaluarluni
pisinnaasariagartoq.

Tamanna tunuliaqutaralugu siunnersuutip naggataarutaasumik aappassaaneernegarnissaa
siogqullugu llaguariinnermut Peqgissutsimullu Ataatsimiititaliami nangillugu suliassatut
innersuunneqarpog.

Ataatsimiititaliap siunnersuummik suliarinninnera

Utoqgalinermi pensionisiat pillugit maleruagassat atuuttut akornutaannginnerat,
utoqggalinerminnilu pensionisiallit sulisinnaasut sulerusuttullu tamakkiisumik
periarfissagarnerat ataatsimiititaliap erseqqissarpaa. Taamaattumillu utoggaat inatsisit
malillugit sulinermik ingerlatsisinnaanerat killilerneganngilag.

Ukiunik pissutegarluni isumaginninnikkut pensionisiatut Kalaallit Nunaani utoqgalinermi
pensionisiat ima aaqqissuussaapput, utoggalinermi pensionisiallip, 65-inik ukiogalernerani,
utoqgalinersiagalernerup atuutilernerani, aningaasat aalajangersimasumik amerlassusillit
tunngaviusumik pensionitut tunniunneqartarlutik. Aningaasalli tunngaviusumik
annertussusaannut inoqutigiit amerlassusaat isertitaallu apeqqutaapput. Kisiannili
utoqgalinermini pensionisialik imaluunniit taassumap aapparisaa inoogataaluunniit
akileraarutegaataasunik isertitagaraangat maleruagassat aalajangersakkat malillugit
utoqgalinersianut ilanngaateqartinneqartarput. Taamaattumik utogqalinersiallip
suliffeqarfimmiittup isertitaasa annertussusai naapertorlugit utoggalinermi pensionisiai
annikillilerneqgartarput.

Utoqgalinermi pensionisiat tassaapput inunnik isumaginninnikkut ikiorsiissutit ilaat, inuit
utoggalisut imminnut pilersorsinnaannginnerisa annertussusaat naapertorlugu inuiagatigiinnit
tunniunnegartartoq.

Kommunalbestyrelsep tigussaasumik nalilersuereernikkut aalajangersimasumik pensionisiat
saniatigut utoggalinermi pensionisialinnut ataasiakkaanut ilassutitut tigusartakkatut tapeq
tunniussinnaavaa, tamatumalu saniatugut pissutsit immikkut ajornartoorfiuppata
utoqggalinermi pensionisialinnut inummut tapit tunniunneqarsinnaasarput. Pissutsit
tigussaasumik naammassinegarsimappata utoggalinermi pensionisiallit aamma meeqganut
tapinik pissarsisarput.

Inuiagatigiit utoggartaannut, utoggarnik isumaginninnitsinnut, pensioninut kiisalu
isumaginninnikkut ikiorsiissutinut allanut tunngatillugu, Akileraartarneq Atugarissaarnerlu
pillugu ataatsimiititaliarsuup isumaliutissiissutaani martsimi 2011-imeersumi taanegartut
ataatsimiititaliamit immikkut ittumik soqutiginegarput.

Akileraartarnermut Atugarissaarnermullu ataatsimiititaliarsuup isumaliutissiissutaani
ogaatiginegarpoq inuuneqqortusiartornerup kingunerisaanik utoggaat 65-iniit gqummut ukiullit
amerlassusaat ullumikkut 3700-miit ukioq 2040-mi 9200-nut amerleriaategassasut.
Tamatumunngalu peqatigitillugu piffissami tassani sulisinnaasut amerlassusaat
allannguutegassanngitsut.

Taamaattumik utogqgaat amerlinissaat taanna ungasissumut isigaluta naalakkersuinermi

aaqqgissuussinikkut sillimaffigisariagarparput, taamaaliornikkut atugarissaarnikkut
ikiorsiissutigut pissusiviusunut tulluarsarnegassammata.

Siunnersuutip pensionisialinnut akunnattunik pisartagalinnut aalajangersimasunut,
sulinermikkut isertitaminnik attassisinnaasunut taamaallaat pitsaasumik sunniutegarnissaa
ataatsimiititaliap maluginiarpaa. Pensioninik pisartagallit, assersuutigalugu timikkut
sanngiilliuutegarnertik, utoggalillutik sanngiillisimanertik imaluunniit tarnikkut
nappaategarnertik pissutigalugu sulisinnaassuseganngitsut, siunnersuut
iluaqutiginavianngilaat. Akunnattumik pisartagallit siunnersuutip tamatuma kingunerisaanik
nutaamik agguataarinikkut pensioninik pisartagallit akornanni pissakinnerpaatut
inissinnegassapput. Agguataarinermut tunngatillugu siunnersuut ilumut naapertuunnersoq
isumaliutiginegarsinnaavog. Taamaattumik pegatigisaanik akuerinegartariagarpod, utoggarnut
saniatigut isertitagarnerusinnaasunut isertitagarnerorusuttunullu siunnersuut
iluaqutaasinnaasoq.

Aappaatigulli sulisogarnermut atatillugu siunnersuut kipusoortitsisinnaassaaq.
Ilinniarsimanngitsoq utoqgalinermini pensionisiagalereersimalluni suliaminik
ingerlatsiinnartoq taamaalilluni ilinniarsimanngitsumit inuusunnerusumit, assinganik
sulialimmit annertunerusumik isertitagarsinnaassaag. Tamanna sulisogarnermi pissutsinut
assortuuttutut isiginegarsinnaavoq, tamannalu isumaliutigisariagarpog.

Atugarissaarnitta siumut isigisumik aalajangiusimaniarnerani assigiinngissitaagisunik
unammilligassagarnerput ataatsimiititaliap akuerisariagarpaa. Isumaginninnikkut
pisartakkatigut, pensionisiagarnikkut, akileraarutitigut, suliffeqarnikkullu
atagatigiissitsiniarnermut ajornartoorfiit arlallit tamatumunnga atatillugu
tulluarsagassaallutillu naliliivigisassaapput.

Siunnersuutip taamaattup piviusunngorteratarnissaa siogqullugu isumaginninnikkut
suliffeqarnikkullu sunniuteqaqatigiinnerit atagatigiissarneqartariagarput.

Siunnersuutip siullermeernegarnerani naalakkersuinikkut ogariartuutit tassaasimapput
utoqgaat suliffeqarfimmiiginnarnissaannut aningaasagarnikkut kaammattorneqgassasut
ataatsimut isigalugu soqutiginnittogarmat, kiisalu piginnaanerit tamaasa sapinngisamik
sivisunerpaamik inuiagatigiinnit atorfissagartinnegarmata.

Siunnersuutip siullermeernegarnerani aamma erserpoq, piffissaq ganittoq ungasissorlu
isigalugit siunnersuutip pinegartup sunniutaasa ersersinnissaat ataatsimut isigalugu
kissaatiginegartoq. Ataatsimiititaliap isumaliutissiissummi uani pissutsit, partiit ataasiakkaat
annertunerusumik misissogqullugit kissaatigisaat immikkut taanikuuai.

Tamanna ataqginegassaag.

Allannguutissatut siunnersuut

Siunnersuutip matuma akuerinegarneratigut kingunerisassaasa matumanilu
atagatigiissitsinermut kingunerisassaasa naammattumik qulaajarnegarsimannginnerannut
malitseqartitsinertut, Inatsisartut Suleriaasianni 8 34, imm. 2 innersuussutigalugu,
ataatsimiititaliap isumagatigiittup allannguutissatut siunnersuut una sagqummiuppaa:

Utoqqgalinermi pensionisiallit pensionisiaminnik ilanngaanneqanngikkaluarlutik
saniatigut allanik isertitarisinnaasaasa marloriaatinngorlugit gaffanneqarnissaannik,
kingusinnerpaamik UKA 2012-mi ataatsimut sunniutaasussanik qulaajaanissamut
misissueqqissaarnissamik, misissueqgqissaarnerullu tamatuma Naalakkersuisut
pensionisiat pillugit ataatsimoortumik nutarteriniarnermik suliagarnerannut
ilanngunneqarnissaa pillugu Naalakkersuisut peqqunegarnissaannik Inatsisartuni
aalajangiiffigisassatut siunnersuut.

Ataatsimiititaliap inassuteqaatai

Ataatsimiititaliap isumagatigiittup tamanna tunuliagutaralugu allannguutissatut siunnersuut
akuerineqassasoq inassutigaa.

Taama ogaaseqarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

Olga P. Berthelsen,

Siulittaasoq
Debora Kleist Isak Hammond
Andreas Uldum Siverth K. Heilmann
Ruth Heilmann Malik Berthelsen

